
BALDINTZA TEKNIKOEN AGIRIA, IBILGAILUAK EIBARKO BIDE PUBLIKOTIK 

ERRETIRATZEKO ZERBITZUA EMATEKO (GARABI ZERBITZUA) 

 

1,- Kontratuaren xedea. 

 

Kontratuaren xedea da ibilgailuak bide publikotik erretiratzeko zerbitzua kontratatzea, baldin eta ibilgailu 

horiek honako legeetan jasotako huts-egite kasuren batean sartuta badaude: urriaren 30eko 6/2015 

Legegintzako Errege Dekretua (Trafikoari, Ibilgailu Motordunen Zirkulazioari eta Bide Segurtasunari 

buruzko Legearen testu bategina), azaroaren 21eko 1428/2003 Errege Dekretuaren bidez onartutako 

Zirkulazioko Erregelamendu Orokorra, Eibarko Udalaren Zirkulazio Ordenantza eta Zerga Ordenantzak 

eta jarduera hori ahalbidetzen duten beste legezko eta erregelamenduzko xedapen batzuk.  

 

Era berean, ibilgailuak erretiratzeko funtsezko jarduerak egingo dira istripuei eta gainerako hondamen 

publikoei laguntzeko kasuetan, bai eta udaltzainek, dagozkien organoek emandako agindu orokorren edo 

partikularren arabera, ezarritako egoera guztietan ere. Ondorio horietarako, ibilgailutzat joko dira 

arauetan horrela definituta dauden guztiak, haien ezaugarriak edo pisu gordina edozein izanik ere.   

 

Jarduera nagusia bide publikoetan eta Udalak trafikoaren arloan eskumena duen lekuetan egingo da.  

 

2,- Garabiak: Ezaugarri teknikoak. 

 

Adjudikaziodunak egingo du ibilgailuak erretiratzeko zerbitzua, eta zerbitzurako erabiliko diren 

ibilgailuak egokiak izango dira kaleko ibilgailuak erretiratu, arrastatu eta garraiatzeko. Ibilgailu horiek 

arauzko baimen, azterketa tekniko eta jarduteko gainerako baldintza guztiak bete beharko dituzte. 

Adjudikaziodunak 3.500 kg-rainoko pisu gordina duten ibilgailuak erretiratu beharko ditu. 

Adjudikaziodunak ibilgailuren bat tamainagatik, pisuagatik eta abarrengatik herrestan eramateko edo 

lekualdatzeko bitartekorik ez badu, kontratatu egin beharko ditu bitarteko horiek.  

 

Ibilgailuaren diseinua, ezaugarriak, ekipamenduak, homologazioak eta baimenak… lizitatzaileek 

definituko dituzte beren eskaintzetan; Udalak zehaztu ahal izango du garabiaren kolorea, eta  armarriak 

eta logotipoak gehitu ahal izango ditu, identifikatzeko egokitzat jotzen diren leku eta moduetan. 

 

Garabiak ibilgailuak lotzeko, garraiatzeko eta herrestan eramateko bidezkoak diren aparatuak izan 

beharko ditu, bai eta bi gurpileko ibilgailuak eramateko ere. Era berean, arauzko homologazioak eta 

baimenak izango ditu, garraioaren segurtasuna eta egokitasuna bermatzeko. 

 

Halaber, zehazten diren arauzko elementu optikoak eta seinaleztapen-gailu osagarriak izango ditu,  atoian 

eramandako edo arrastatutako ibilgailuetan instalatzeko.  Segurtasunari, zirkulazioari, bideei, aseguruei 

eta lurreko garraioei buruz indarrean dagoen legeriak eskatzen dituen lege- edo erregelamendu-betekizun 

guztiak ere bete beharko ditu. Adjudikaziodunak erantzukizun zibila izango du jurisdikzio eskudunak 

eskatzen dituen eta zerbitzuaren funtzionamenduaren ondorio diren kalte guztien gainean. 

 

3.- Zerbitzuaren ordutegia eta egutegia. 

 

Bi txanda izango dira: 8:00etatik 22:00etara, garabia erabilgarri egongo da eta agenteen errekerimenduei 

erantzun beharko die gehienez 15 minutuko epean. Gaueko ordutegian, 22:00etatik 08:00etara 

(astelehenetik ostiralera) larunbat, igande eta jai-egunetan, ahalik eta azkarren erantzungo die 

zerbitzuaren eskakizunei, eta ez du gaindituko 30 minutuko epea.  

 

 

4.- Giza bitartekoak 

 

Adjudikaziodunak behar adinako langileak izango ditu kontratatutako zerbitzua betetzeko, bere 

ardurapeko langile horien gorabeherak kontuan hartuta, hala nola: oporrak, txandak, bajak, absentismoa, 

eta abar.  

Halaber, pertsona bat izendatuko du, zerbitzuaren zuzendaritza bere gain hartu eta Udalaren aurrean 

ordezkari gisa jardungo duena.  Garabian, gidari bat joango da, gutxienez, eta gaitua egongo da atoian 

eraman beharreko ibilgailua lotzeko lanak egiteko. 

 

5.- Bitarteko lagungarriak: 

 

Adjudikaziodunak telefono mugikor bat eman beharko dio langile bakoitzari, beharrezkoa denean 

Udaltzaingoak lokalizatzeko. Ibilgailuan, gainera, irratia edota talky eramangarria egongo dira. 

 

6. Zerbitzua ematea 

 

Garabiak, zerbitzurik gabeko egoeran egonik, errekerimendu-puntura jo beharko du goian adierazitako 

gehieneko epean, ezinbesteko kasuetan edo Udalak eskatuta justifikatu beharko dituen beste batzuetan 

izan ezik.   

 

Adjudikaziodunak, bere zerbitzu-organoen bitartez, udaltzain baten aurrean erretiratuko ditu beti 

ibilgailuak, edo udaltzaingoaren agindu zuzenaren arabera, titularrek bide publikoan abandonatutako 

ibilgailuen kasuan; eta ibilgailuok horretarako prestatutako Udal Gordelekura edo adierazitako lekura 

eramango ditu.  

 

Kontratu honen ondorioetarako, ulertuko da zerbitzuaren prestazioa une honetan hasi dela: adjudikazio-

enpresako langileek —ibilgailua herrestan eramateko haien presentzia eskatu ondoren— garabiaren 

goratze-elementuak ibilgailuaren azpitik, gurpilen ondoan, irristatu dituztenean; une horretatik aurrera 

ulertuko da ibilgailua lotuta dagoela (ez da beharrezkoa ibilgailua herrestan eramatea eta lekuz aldatzea). 

 

 

 

UDALTZAINBURUA 

  


		2025-09-04T09:16:58+0200
	030G0196




